
Deerten un Veehtüüch 

 

De Plantenhochtiet 
 

(Na de Melodie: Ein Vogel wollte Hochzeit machen) 
 

    1. De Planten wull'n mal Hochtiet maken  

    buten op dat gröne Gras. Fidiralala ... 
 

   2. De Bruut is unse Anemon,  

   hett op den Kopp en feine Kroon. 
 

   3. De Mohn is unse Brüdigam,  

   he hett en rode Mantel an. 
 

    4. De Paster weer de Hunnenbloom,  

    bringt beide nu ganz fein tosam'. 
 

    5. De Koppsalat, de Koppsalat,  

    keem to de Hochtiet veel to laat. 
 

   6. De Arfen un de Bohnen,  

   de kunn'n sik gornich schonen. 
 

   7. Wat freut sik doch de Wuddel,  

   dat geev wat ut de Buddel. 
 

    8. De Nelk seet mit de rode Roos  

    kommodig op dat weke Moos. 
 

    9. De Snittlauch un de Petersill  

    harrn Spaaß mit Sellerie un Dill. 
 

   10. De Rosenkohl, de Rosenkohl,  

   weer för de Gören Kinnerstohl. 
 

   11. De Ber’n un ok de Appeln  

   wull'n geern en beten sabbeln. 
 

   12. Ganz klook is de Kartüffel,  

   sett sik op Opas Schüffel. 
 

   13. De Zibbeln, de Zibbeln,   

   harrn düchtig wat to knibbeln. 
 

    14. Vergnöögt weer ok de Hasselnööt,  

    full unse Bruut meist vör de Fööt. 
 

    15. De Brüdigam smuust mit sien' Bruut,  

    nu is de Plantenhochtiet ut! 

